
Turaga Shatakam

துரக³ஶதகம்

சலத்ப்ரோத²ப்ராந்தம் சடுநடது³த³க்³ராக்³ரசரணம்
முஹுர்ஹுங்காராஞ்சந்முக²க³லிதபே²நஸ்தப³கிதம் ।

க²லீநாபு⁴க்³நாஸ்யம் க²மிவ நிகி³லந்தம் நிஜஜவாத்
துஷாராத்³ர்யுத்துங்க³ம் துரக³வரமாரோஹதி ஹரி: ॥ 1॥

அத² கத²மபி ஸோடு⁴ம் ரங்க³நாத²ஸ்ய ரிங்க²த்-
துரகு²ரநிபாதாநக்ஷமேவ க்ஷமேயம் ।

அவிரலப³ஹுலோத்³யந்மாம்ஸலோத்தாலதூ⁴லீ-

படலகபடத: க²ம் லக்ஷ்யதே தா⁴வமாநா ॥ 2॥
விசரதி பரிவீதி² ரங்க³நாதே²ஹயமதி⁴ருஹ்ய கு²ரக்ஷதாவநீகம் ।
ஸபதி³ வியத³வேக்ஷ்ய ரேணுஸாந்த்³ரம் சகிதமநோபி⁴ரபா⁴வி சக்ரவாகை: ॥ 3॥
படுதரகு²ரகோடிக்ஷுண்ணப்ரு’த்²வீதலோத்³யத்-
ப்ரஸ்ரு’மரக⁴நரேணுவ்யாப்தரோதோ³ऽந்தராலம் ।

ஹயவரமதி⁴ரூடோ⁴ வீக்ஷதே வக்ஷஸி த்³ராக்³
ஜநகவிலயபீ⁴தாமங்க³நாம் ரங்க³நாத:² ॥ 4॥

ஸ்வாமிந் ரங்க³விபோ⁴ ஜக³த்த்ரயபரித்ராணாய ப³த்³தா⁴த³ர
ப்³ரூம: கிம் பு⁴வநஸ்வதந்த்ர ப⁴க்தோ லீலாவிஹாரக்ரமம் ।

தா⁴டீகௌதுகிநி த்வயி ஶ்ரிதவதி த்வங்க³த்துரங்கோ³த்தமம்
வ்யோம க்ஷ்மாதலதாம் த³தா⁴தி ரஜஸா க்ஷுண்ணாக்ஷிதிர்வ்யோऽமதாம் ॥ 5॥

த்வத்³தா⁴டீபடுகோ⁴டநிஷ்டு²ரகு²ரப்ரத்யக்³ரடங்கத்ருடத்-
ப்ரு’த்²வீநிர்யத³வார்யரேணுபடலே த்³ராகு³ஜ்ஜிஹாநே தி³வம் ।

ஸ்த்ரைணம் ஸர்வஸுபர்வணாம் க⁴டக³தம் மந்தா³கிநீயம் பய:
க்ரு’ச்ச்²ராத³ச்ச²யிதும் சிராய கதகக்ஷோதே³ஷு ஸந்நயதி ॥ 6॥

த்வங்க³த்துங்க³துரங்க³நிஷ்டு²ரகு²ரக்ஷுண்ணக்ஷமாமண்ட³லீ-

தூ⁴லீபி⁴ர்பு⁴வநோத³ரம் ஸ்த²க³யதி ஶ்ரீரங்க³நாத² த்வயி ।

துரக³ஶதகம்

பா³தி⁴ர்யம் பு⁴ஜகா³தி⁴ப:ஸுரபதிஸ்த்வாந்த்⁴யம் ரவி: பங்கு³தாம்
மூகத்வம் ஜலதி: ⁴ ப்ரயாதி ப⁴க³வந் கோ ந்வேப லீலாக்ரம: ॥ 7॥

ரங்கே³ஶே ஸஹஸாதி⁴திஷ்ட²தி ஜவம் துங்க³ம் துரங்கோ³த்தம
தூ⁴லீபாலிஷு ஜ்ரு’ம்பி⁴தாஸு பரிதோऽப்யந்யத் கிமசக்ஷ்மஹே ।

நத்³யோ பி³ப்⁴யதி லஜ்ஜதே வஸுமதீ பத்³மா பரம் கி²த்³யதே
ஶம்பு: ⁴ குப்யதி ச ப்ரயாதி வருணோ வஸ்தும் ச வாஸ்த்வந்தரம் ॥ 8॥

ரங்கே³ஶதுங்க³துரகோ³தி³தரேணுவ்ரு’ந்தை³-
ர்மந்தா³கிநீபயஸி பங்கிலதாம் த³தா⁴நே ।

தத்ஸம்ப⁴வாநி கமலாந்யபி பங்கஜாக்²யாம்
மந்யே சிராய த³த⁴தே கில யோக³ரூடா⁴ம் ॥ 9॥

புர்யாமத்³பு⁴தபோ⁴க³ஸீம்நி ப⁴வதோ ரங்க³ப்ரபோ⁴ வாஸிநாம்
தே³வாநாமவிரூபவைப⁴வகு³ணை: கிஞ்சிந்ந வீக்ஷேऽந்தரம் ।

தே³வா நைவ மஹீம் ஸ்ப்ரு’ஶந்தி புநரித்யேகோ விஶேஷோ யதி³
த்வத்³தா⁴டீதுரகோ³த்த²ரேணுநிபி³ட³ஸ்வர்வாஸிநஸ்தேऽப்யஹோ ॥ 10॥

ரங்கே³ஶஸ்ய விஹாரஸீமஸு வலஜ்ஜங்கா⁴லதுங்கா³ஶ்வராட்³-

வேகோ³த³க்³ரகு²ராக்³ரசூர்ணிதத⁴ரா தூ⁴லீகத³ம்பே³ऽம்ப³ரே ।
ஸந்த்⁴யாப்⁴ரப்⁴ரமத:ஸசந்த்³ரகஶிகௌ² சஞ்சத்கலாபாஞ்சிதௌ

ஸோத்கண்ட²ம் கில தாண்ட³வம் கலயதோ த்³ராங்நீலகண்டௌ²க்ஷணம் ॥
11॥
ஶ்ரீரங்கே³ஶதுரங்க³மஸ்ய மஹதோ கா⁴ட்யாரப⁴ட்யுச்சலத்-
பாதா³கா⁴தமஹாஜவார்திமதுலாம் ப்ராப்தா த⁴ராமண்ட³லீ ।

ஆபாதாலநிபாதகா²தவிவரப்ரோத்³யத்ப²ணிக்³ராமணீ-
ரத்நஶ்ரேணிருசாம் ப⁴ரை:ஸருதி⁴ரஸ்யந்தே³வ ஸந்த்³ரு’ஶ்யதே ॥ 12॥

ஹேஷாபி⁴ர்ப³தி⁴ரீக்ரு’தத்ரிபு⁴வநம் பாதா³க்³ரவஜ்ராஹதி-
ப்ரோட்³டீ³நக்ஷிதிமண்ட³லம் ஹயவரம் தே³வே ஸமாரோஹதி ।

அத்³யோத்³க்³ரீவிகயா சிராத்³ வித³த⁴தே தி³க்கும்பி⁴கும்பீ⁴நஸ-

க்³ராமண்யாதி³மபோத்ரிகூர்மபதயோ விஶ்ராந்தித: பூ²த்க்ரு’திம் ॥ 13॥
ஆபாதாலதலாத³ஹீஶ்வரஶிரோரத்நாம்ஶுநீராஜிதா-
தா³ வித்⁴யண்ட³கரண்ட³பி⁴த்திஶிக²ராத³ச்சா²ம்பு³ஸம்ப்லாவிதாத் ।

ராகாகாஶமயாந்யஶேஷபு⁴வநாந்யந்தர்தி⁴நிர்பே⁴த³நாத்

துரக³ஶதகம்

ஸத்³ய: கர்துமநா இவாத்³ய துரகோ³ நிர்யாதி ரங்கே³ஶிது: ॥ 14॥
ருத்³தா⁴ தி³க்³வலபீ⁴ர்ஜக³த்த்ரயமபி⁴வ்யாப்யோர்த்⁴வமுஜ்ஜ்ரு’ம்பி⁴தே

ரங்கே³ஶஸ்ய துரங்க³தா⁴வநஸமுத்³பூ⁴தே ரஜோமண்ட³லே ।
ஆப³க்⁴நந் ஸநகாத³யோ முநிக³ணா: புஸ்தாந்யத்³ரு’ஷ்டாக்ஷரா-
ண்யாது⁴ந்வந்நுத³திஷ்ட²தா³த்தகலஶ:ஸ்வீயாம் ப்³ரஸீமப்³ஜபூ: ⁴ ॥ 15॥

ரம்ஹ:ஸம்ஹ்ரு’ததார்க்ஷ்யமாருதமநோக³ர்வேऽஶ்வரத்நே ஸுக²ம்
ஸ்தி²த்வா கே²லதி ரங்க³தா⁴மநி விபௌ⁴ க்ஷோணீ ஸமாலக்ஷ்யதே ।

ஹேஷாகோ⁴ஷவிஶேஷஜர்ஜ²ரஜரத்³ப்³ரஹ்மாண்ட³க²ண்ட³ம் ஜவா-
து³ச்சைர்க⁴ர்துமுத³ஸ்தஹஸ்தயுக³ளேவோத்தாலதூ⁴லீமிஷாத் ॥ 16॥

தா⁴டீமாடீ கமாநே த்³ரு’ட⁴த⁴ரணிஹதிப்ரௌட⁴வாஹாதி⁴ரூடே⁴
ரங்கே³ந்த்³ரே ஸாந்த்³ரஸாந்த்³ரம் வியதி விஸ்ரு’மராபாரபாம்ஸுச்ச²டாநாம் ।

ஸேவாஹேவாகதே³வாவலிப³லிநிபி³டோ³த³ஸ்தகல்பப்ரஸூந-
ஸ்ரஸ்தஸ்பா²யத்பராகை:³க்ஷணமஜநி கிலாந்யோந்யஸங்க⁴ர்ஷயோக:³ ॥ 17॥

ஶ்ரீரங்கே³ஶ்வர தாவகாஶ்வசரணந்யாஸாஹதோர்வீதல-

ப்ரோத்³யந்மாம்ஸலபாம்ஸுப³ந்த⁴நிபி³ட³ம் வீக்ஷ்யாந்தரிக்ஷம்க்ஷணம் ।
வப்ராகா⁴தக்ரு’தாக்³ரஹம் நியமயத்யாலக்³நகும்ப⁴ம் வல-

ச்சு²ண்டா³மண்ட³லமங்குஶேந ஹி நிஜம் வேதண்ட³மாக²ண்ட³ல: ॥ 18॥
ரிங்க²த்துங்க³துரங்க³வங்கி³வபுஷோ தா⁴டீஷு ரங்கே³ஶிது-

ர்நீரந்த்⁴ரோத்³க³தரேணுப³ந்த⁴நிபி³டா³போ⁴கே³ நப: ⁴ப்ராங்க³ணே ।
ஸர்வஸ்வர்வநிதாவிமுக்தஸுமநோமாத்⁴வீகஜம்பா³லிதே

மந்த³ம் வாஹயதே ரத²ம் தி³நபதேர்மக்³நப்ரதி²ம் ஸாரதி:² ॥ 19॥
விஹ்ரு’திபராந்தரங்க³வதி ரங்க³பதௌ பு⁴வநே

சதுரதுரங்க³சங்க்ரமணமத்ர தரங்க³யதி ।
அஜநி ரஸாதலம் ப³த ரஸா தரஸா வியத³-
ப்யவநிதடீஸமஸ்தி²திமடீகத ரேணுப⁴ரை: ॥ 20॥

தா⁴டீஜாதகுதூஹலாகுலதி⁴ய:ஶ்ரீரங்க³தா⁴ம்ந: ப்ரபோ⁴-
ருத்³யத்³ப³ந்து⁴ரக³ந்த⁴ஸைந்த⁴வகு²ராகா⁴தக்ஷதைரங்கிதா ।

ஆக்ரந்தா³ய வஸுந்த⁴ராத்³ய நிதராமாரம் குமாரம் நிஜம்
த்³ரஷ்டும் நிர்ப⁴ரபாம்ஸுப³ந்த⁴மிஷதோ நூநம் தி³வம் தா⁴வதி ॥ 21॥

சதுரதுரகா³ரூட⁴ம் த்ரைலௌக்யமோஹநமாத்மநோ
ரமணமவநீ த்³ரு’ஷ்ட்வா த்³ரு’ஷ்ட்வாத்³ய ரங்க³மஹீபதிம் ।

ப்ரதிகலமபி ப்ரோத்³தா³மோத்³யத்பராக³ப⁴ரச்ச²லா-
த³ஜநி விபுலாநந்தா³தா³பூர்யமாணதநூரிவ ॥ 22॥

தா⁴டீஷு ரங்க³பதிநா படு தா⁴விதஸ்ய வாஹோத்தமஸ்ய கு²ரஜ்ரு’ம்பி⁴ததூ⁴லிபாலி: ।
ரங்க³ஸ்த²லீநடநகௌதுகிமுக்திநட்யா நேபத்²யகல்பிததிரஸ்கரிணீவ பா⁴தி ॥ 23॥
அத்⁴யம்போ⁴நித்⁴யமந்த³ப்⁴ரமணக²க³பதிவ்யாகுலாஹீஶ்வராணி

க்ஷுத்க்ஷாமக்ரந்த³தா³ஶாகரடிமது⁴கராண்யுத்பிபாஸாபராணி ।
ப்ரம்லாநாம்போ⁴ருஹாணி த்³ருதக³திதுரகா³ரோஹிணோ ரங்க³ப⁴ர்து-

ர்தா⁴டீகாலே ஜயந்தி க்ஷிதிஜநிதரஜோமண்ட³லோஜ்ஜ்ரு’ம்பி⁴தாநி ॥ 24॥
ஆரூட⁴ஸ்துரக³ம் ஹரிர்வஸுமதீசூர்ணீக்ரு’திப்ரக்ரியா-
விக்ராந்தம் ஶயநாலயஸ்ய ஸஹஸாஶாஸ்தே ஶிவம் சேதஸா ।

கௌ³ஷ்டீ²நஸ்ய மஹாநஸஸ்ய விலயத்ரஸ்தே ஸுராணாம் க³ணே
க³ங்கா³ ப்ரார்த²யதே ச கர்ணக³தயோஸ்தாடங்கயோர்மங்க³ளம் ॥ 25॥

தி³ங்மண்ட³லீமத² நப⁴ஶ்ச ஸசந்த்³ரஸூர்ய
ஹந்த க்ஷணாத் கப³லயந்நிவ ரங்க³ப⁴ர்து: ।

தா⁴டீஷு ஸத்வரதுரங்க³ரஜ:ஸமூஹ:

பாதும் ச ஸப்தஜலதீ⁴நுபதா⁴வதீவ ॥ 26॥
தா⁴டீதா⁴விதரங்க³ராஜதுரக³வ்யாதூ⁴ததூ⁴லீப⁴ரை:
ஸாந்த்³ரே மந்த³ருசி: ப்ரதீ³பதி ரவி: ஸௌவர்க³மார்கா³ந்தரே ।

கிம் சோத³ஞ்சிதகௌதுகம் விசரதாம் வைமாநிகாநாம் ரதா²
வித்³யோதை:க்ஷணத³ர்ஶிதைர்வித³த⁴தே க²த்³யோதலீலாயிதம் ॥ 27॥

ரங்கே³ஶஸ்ய ஹி க³ர்வபர்வதசரத்க²ர்வேதரார்வாதி⁴ப-
ப்ரேங்க²த்திக்³மகு²ராக்³ரவிஷ்டத⁴ரணீபாம்ஸுச்ச²டாப³ந்து⁴ரே ।

த்³ரு’ஶ்யந்தே க³க³நாங்க³ணேऽத்³ய பரிதோ நக்ஷத்ரதாராக்³ரஹா:
ப்ரத்யக்³ரப்ரவிகீர்ணதத்³த⁴நயஶோபீ³ஜப்ரரோஹா இவ ॥ 28॥

ஹரநக³ருசிலேஶஸ்தேயமாதா⁴ய ஸோऽயம்
பு⁴வநமகி²லமுச்சைர்பா⁴ஸயந் ப்⁴ராம்யதீவ ।

துரக³கு²ரஜதூ⁴லீபாலிரப்⁴யுஜ்ஜிஹீதே
க்³ரஸிதுமிவ ஸரோஷம் மண்ட³லம் சண்ட³மாநோ: ॥ 29॥

ஆலோக்யதே துரக³ரேணுகத³ம்ப³லக்ஷ்யா
த்ரைலோக்யமப்யபி⁴விகா³ஹ்ய விஜ்ரு’ம்ப⁴மாணா ।

பாத³த்ரயீமிதஜக³த்த்ரயமாத்மநாத²ம்
ப்ராயோऽநுகர்துமபி⁴லாஷவதீவ ப்ரு’த்²வீ ॥ 30॥

ஸந்த்³ரு’ஶ்யதே துரக³வாஹநஸாத³ரஸ்ய ரங்கே³ஶிதுஸ்துரக³ஜ்ரு’ம்பி⁴ததூ⁴லிபாலி: ।
ஸேவாஜுஷாம் ப⁴க³வதோ த³யயாதி⁴ரோடு⁴ம் ஸோபாநபத்³த⁴திரிவ த்ரிதி³வஸ்ய
ப³த்³தா⁴ ॥ 31॥
தா⁴டீஷு ரங்கா³தி⁴பதேர்த⁴ரித்ரீ ரஜஸ்வலாபூ⁴ந்மலிநாம்ப³ரா ச ।
மந்யே தத: பாம்ஸுகத³ம்ப³த³ம்பா⁴ந்மந்தா³கிநீம் ஸ்நாதுமபி⁴ப்ரயாதி ॥ 32॥
துரக³கு²ரவிதூ⁴ததூ⁴லிபாலீ நிபி³ட³தரா தி³வி ரங்க³நாயகஸ்ய ।
ரவிகிரணநிவாரணாய ப்ரு’த்²வ்யா வித்⁴ரு’தமிவோபரி வீக்ஷ்யதே விதாநம் ॥ 33॥
நிர்மாதுர்ஜக³தாம் சராசரகு³ரோர்தே³வஸ்ய ஸர்க³க்ரமே

பத்³ப்⁴யாம் பூ⁴மிரபூ⁴தி³தி ஶ்ருதிரியம் யுக்தார்த²மாஹ த்⁴ருவம் ।
ரங்கே³ஶஸ்ய துரங்க³தூ⁴லிமிஷத:ஸம்வ்யாப்தலோகத்ரயீ

ஶக்திம் காமபி யேந காரணகு³ணாதீ⁴நாம் வ்யநக்தி க்ஷிதி: ॥ 34॥
லோகாஸேசநகாக்ரு’தேர்ப⁴க³வதோ வீதீ²ஷு வீதீ²ஷு ச

க்ரீட³த்ப்ரௌட⁴துரங்க³சங்க்ரமகலாசாதுர்யமாலோகிதும் ।
ஆயாதே த்³யுஸதா³ம் க³ணே து⁴தரஜோவ்யூஹௌ விதீ⁴ந்த்³ரௌ பரம்

ஹம்ஸைராவணபக்ஷகர்ணபவநை: க்ரு’ச்ச்²ராத்³ க³தௌ ஸந்நிதி⁴ம் ॥ 35॥
கைலாஸாசலதுங்க³ஶ‍்ரு’ங்க³த⁴வளஸ்வாங்க³ம் துரங்கா³தி⁴பம்

ப்ரத்யாருஹ்ய ஸுரூபதே⁴யவிப⁴வே ரங்கே³ஶ்வரே கே²லதி ।
ஊர்த்⁴வோஜ்ஜ்ரு’ம்பி⁴தஸாந்த்³ரரேணுவிஹதாலோகாஶ்சிரம் மேதி³நீ-
வாஸாய ஸ்ப்ரு’ஹயந்தி வாஸவமுகா² ப³ர்ஹிர்முகா²நாம் க³ணா: ॥ 36॥

தி³வி விஸ்ரு’மரஶீலைர்தே³வதே³வஸ்ய தா⁴டீ-
சலிதஹயரஜோபி⁴ஶ்சா²தி³தே பத்³மப³ந்தௌ⁴ ।

ஸபதி³ க்ரு’தநிரோதே⁴ ஸங்குசந்நாபி⁴பத்³மே
முக²கமலமபஶ்யந்முஹ்யதீவாப்³ஜயோநி: ॥ 37॥

ரங்கே³ஶஸ்ய ஹி கோ⁴டவர்தகஸமுத்³த⁴தஸ்த்ரிலோகாங்க³ணா-

போ⁴கோ³ல்லங்க⁴நஸாஹஸீப்ரசலிதோ ய:ஸாந்த்³ரதூ⁴லீப⁴ர: ।
தத்ஸந்த³ர்ஶநதர்ஷஹர்ஷிதி³விஷத்³க³ந்த⁴ர்வவித்³யாத⁴ரா-
மந்தா³நந்த³ப⁴ராஶ்ருவ்ரு’ஷ்டிபி⁴ரஸௌ க²ஞ்ஜோऽஜநிஷ்டாஞ்ஜஸா ॥ 38॥

அவ்யாஸுர்பு⁴வநத்ரயீம் ப⁴க³வதோ தே³வஸ்ய ரங்கே³ஶிது-

ர்லீலாதுங்க³துரங்க³ரிங்க²ணப⁴வா: புண்யௌ: பராகோ³த்³ப⁴வா: ।
ப்ரத்யுத்³யத்கலிபங்கஹாரிகநகக்ஷோதா³ விமுக்த்யங்க³நா-
பிஷ்டாதா ப⁴வது³ஷ்டபூ⁴தஸரயப்ரோச்சாடநா பூ⁴தய: ॥ 39॥

ஆபா⁴தி ரங்க³பதிகோ⁴டகபே²நபுஞ்ஜ-
ஸஞ்ச்ச²ந்நதத்கு²ரபதா³வலிமேது³ரா பூ:⁴ ।

க்ஷௌமேண வல்லப⁴ஸமாக³மஸம்ப்⁴ரு’தாநி
ஸம்வ்ரு’ண்வதீவ குடிலாநி நக²க்ஷதாநி ॥ 40॥

தா⁴டீவேகா³ர்ப⁴டீபி⁴ர்ஜிதவிஹக³பதிம் கல்யபல்யாணபூ⁴ஷம்
வந்தே³ஶ்ரீரங்க³தே³வாத்³பு⁴தபத³கமலந்யாஸத⁴ந்யம் துரங்க³ம்
ஸத்³யோ யத்³வேக³லேஶம் கமபி கத²யிதும் ஹந்த ஸோத்கண்ட²கண்ட²ம்
மூகம் வா லோஹலம் வா முக²ரயதி நரம் காபி ஸாஹித்யதா⁴டீ ॥ 41॥
பூ²த்குர்வத்ப²ண்யதீ⁴ஶாந்யதிசலிதமஹீப்⁴ராந்த்யுத³ஸ்தாம்பு³தீ⁴நி

க்ரீங்குர்வத்³தி³க்³க³ஜாந்யுத்³ப⁴டகு²ரக⁴டநாருக்³ணதாராக்³ரஹாணி ।
அத்யாரப்³தோ⁴க்³ரவாக்யஸ்க²லிதநிபதிதாகீர்ணவைமாநிகாநி

ஶ்ரீரங்கே³ஶஸ்ய தா⁴டீசதுரக³துரக³க்ரீடி³தாந்யுல்லஸந்தி ॥ 42॥
தா⁴டீவேகா³ர்ப⁴டீபி⁴ர்நிஶிதகு²ரபுடீக³ர்ப⁴நிர்பி⁴ந்நப்ரு’த்²வீ-
ஜ்ரு’ம்ப⁴த்³க³ம்பீ⁴ரதூ⁴லீபடலவிலுலிதார்கேந்து³பி³ம்பே³ த்வயி த்³ராக் ।

த்வாமாரூடோ⁴ऽத்³ய ரங்கோ³ பு⁴வநபரிப்³ரு’ட:⁴ ஸத்வரோதி³த்வராணா-

மக்ஷீணாக்ஷிவ்யதா⁴நாம் துரக³குலபதேர்யாதி தே³வோऽப்யுபஜ்ஞாம் ॥ 43॥
தா⁴டீஸம்ரம்ப⁴ஸஜ்ஜே ஹரிதுரக³பதௌ மஜ்ஜது³ந்மஜ்ஜது³ர்வீ-
நிர்வாஹாத³க்ஷசக்ஷு:ஶ்ருதிபதிக்ரு’தபூ²த்காரசண்டா³நிலேந ।

தத்³பா⁴ரஸ்பா²ரக⁴ர்ஷோத்³க³தசடுலதநூபம்யகூர்மாதி⁴ராஜ-
ஶ்வாஸை: பாதாலலோகேऽஜநி பவநபு⁴ஜாமந்த⁴ஸாமாஶு வ்ரு’த்³தி: ⁴ ॥ 44॥

ஹேஷாகோ⁴ஷைரஶேஷை:கு²ரபுடக⁴டிதக்ஷ்மாதடீடங்க்ரியாபி⁴-
ர்ப³ந்தூ⁴ரஸ்கந்வபி⁴த்திஸ்க²லிதமணிலஸத்கிங்கிணீக்ரேங்க்ரியாபி: ⁴ ।

கோ⁴ரப்ரோத்³கீ³ர்ணகோ⁴ணாசுருசுரிதரவை: ஶார்ங்கி³ணோ பூ⁴ஷஶப்³தை:³

ஶப்³தை³ காத்³வைதபா⁴ஞ்ஜி வ்யதநிஷத ஜக³ந்த்யஶ்வரத்நேந ஶஶ்வத் ॥ 45॥
அக்³ரே ஶ்ரீரங்க³ப⁴ர்து: ப்ரசலிதஜநதோத்³தூ⁴ததூ⁴லீகத³ம்பை:³
ஶ்ரீமூர்த்யாலோகஸௌக்²யாநநுப⁴வவிப²லீபூ⁴தநேத்ரே ஜநௌகே⁴ ।

அஶ்வம் ஶஶ்வத் ஸ்வவாலாநிலகு⁴தரஜஸம் ஸம்ஶ்ரிதஸ்யாஸ்ய பஶ்சாத்
ஸௌந்த³ர்யம் வீக்ஷ்ய கே சிந்நயநஸப²லதாம் மந்வதே நந்வதீவ ॥ 46॥

வாஹம் வாஹம் ஹி வாஹம் நிஜஜவவிஜிதஸ்யாநிலஸ்யாப்⁴யுதே³தி
ஸ்பர்தா⁴லோர்மாநஸஸ்யாத்மஜ இதி ச ருசா ஸ்வச்ச²பே²நச்ச²லேந ।

ஶ்ரீரங்கே³ஶேந தா⁴டீகுதுகிதமநஸா தா⁴வ்யமாநோ முதா³ த்³ரா-
க³ர்வாக³ர்வாதிக³ர்வாத்³ ரஜநிகரமஸௌ ஸர்வதஶ்சர்வதீவ ॥ 47॥

அச்சை²ர்மாணிக்யகு³ச்சை:² கலிதரவிமஹ: க²ண்ட³நைர்மண்ட³நைர்வா
கோ⁴ஷை: கல்பாந்தபோஷை:ஸஹிதமதிரஜோதூ⁴ஸரை: கேஸரைஶ்ச ।

உச்சைராதா⁴துமுச்சை:ஶ்ரவஸி பத³மிவோத³க்³ரநம்ராக்³ரபாத³ம்
பஶ்யாம்யஶ்வம் விநஶ்யத்³வஜிநத⁴நத்³ரு’ஶாம் த்³ரு’ஶ்யமஸ்யாத்³ய ॥ 48॥

நவ்யம் நவ்யம் ச நவ்யம் ஸகலஜநத்³ரு’ஶாம் ரூபமாபி³த்ரத³ஶ்வோ
ஹஸ்தாப்³ஜந்யஸ்தஶக்திம் ஹரிமபி ச வஹந் ஸாதி³வேஷேऽபி ரம்யம் ।

வீதீ²ஷ்வாதா⁴வ்யமாநஸ்திமிதநிஜஶிரஶ்சாமரஶ்சாமரேட்³யோ
ऽப்யம்ஹ:ஸம்ஹாரகாரீ மம ப⁴வது பரம் ரம்ஹஸா ஸிம்ஹஸார: ॥ 49॥

கல்யாணாஞ்சிதநூத்நரத்நகலிகாவல்யாவபு⁴க்³நாநந:
கல்யாங்கோ³ஹரிஸங்க³தோ ஜலநிதீ⁴ந் குல்யா இவோல்லங்க⁴யந் ।

கல்யாவேக³க்ரு’தாநி ஸஜ்ஜநமந:ஶல்யாநி ஸத்³யோ ஹரந்
கல்யாணம் விதநோது கல்பிதமணீபல்யாணரம்யோ ஹய: ॥ 50॥

இதி ஶ்ரீகுட்டிகவிவிரசிதம் துரக³ஶதகம் அத²வா தா⁴டீஶதகம் ஸம்பூர்ணம் ।
வாஞ்சே²ஶ்வர அத²வா வாஞ்சா²நாத²அத²வா குட்டிகவிவிரசிதம்
ஸ்தோத்ரஸமுச்சய: 2 (60)

The Turagashataka (60) also called Dhatishataka

is by Vanchesvara (I) or Vanchanatha, popularly

known its Kuttikavi. It is actually a eulogy on

Lord Ranganatha at Srirangam in perfect Kavya

style with fine imagery.

The poet describes the Lord mounting on a

horse, perhaps during a festival procession.

